
Kwōmaroñ bōk meḷeḷe in ilo bar juon kajin, jeje eo kilep,  
ak bar juon wāween eo eṃṃantata ippaṃ.  

Kūrḷọk 800-699-9075 (TTY 711). 

Oregon Health Plan ej Kōḷḷā Wōnāān 
Jibañ ñan Bōbrae  RSV ippān Ajri 

Ajri ro eḷap joñan uwōta im elōñḷọk ñan ruo aer iiō 
remaroñ bōk wūno eo ñan bōbrae nañinmejin RSV eo 
ekauwōtata 
Ilo iien RSV eo an 2022-2023, Oregon Health Plan (OHP) ej kōḷḷā wōnāān 
palivizumab (Synagis) ñan ajri ro: 

■ Eḷap joñan uwōta in aer bōke nañinmejin RSV eo ekauwōtata; im 
■ Ruo aer iiō ak dikḷọk ilo jinoin iien RSV (ekkā Nobōṃba ṃae Maaj ilo 

Oregon). 

Ta in RSV? 
Respiratory Syncytial Virus (RSV) juon nañinmej ewaḷọk ilo iien ñe eoktak 
mejatoto. Ñan elōñ ajri, emaroñ āinwōt nañinmej in mejin, im enaaj make 
eṃṃanḷọk. Ñan ajri ro eḷap joñan uwōta, emaroñ kōṃṃan jorāān ko ikijen 
emmenono im pneumonia. Mennin emaroñ kōṃṃan aer aikuj etal ñan 
aujbitōḷ.  

Bōk eḷapḷọk in meḷeḷe kōn kakōlkōlin RSV ippān niñniñ im ajri ro redik,im 
ñaat kwōn kepaak juon taktō. 

Ñe eḷap joñan uwōta ñan an ajri eo nejūṃ bōk nañinmejin, 
kūrḷọk taktō eo an ajri eo nejūṃ ilo iien eo wōt. 
Kajjitōk ippān taktō eo an ajri eo nejūṃ elaññe eḷap uwōta ñan an ajri eo 
nejūṃ bōk nañinmej in RSV eo ekauwōtata. Taktō eo emaroñ aikuj kajjitōk 
kōmālim ippān doulul eo ej kōlaajrak taktō (CCO) eo an ajrii eo nejūṃ ñan 
an leḷọk wūno in bōbrae jān nañinmej in RSV eo ekauwōtata.  

Ta eo wūno in RSV ej kōṃṃane? 
Palivizumab (Synagis) juon wā in lewōj kein kakajur ñan bōbrae nañinmej 
in RSV eo ekauwōtata. Wā ko: 

https://www.cdc.gov/rsv/high-risk/infants-young-children.html
https://www.cdc.gov/rsv/high-risk/infants-young-children.html

■ Rej juon alen kajojo allōñ ilo iien RSV.  
■ Emaroñ ilo opeij eo an taktō ak ilo juon aujbitōḷ .  
■ Kakajur an maroñ in ānbwin ñan bōbrae ilo an jelōt RSV.  
■ Emaroñ jibañ ajri ro eḷap uwōta in aer bōk nañinmej in RSV eo 

ekauwōtata ñan aer jab aikuj etal ñan aujbitōḷ.  

Bōk meḷeḷe eḷapḷọk jān webjait eo an Synagis. 

Wōn eo eḷap uwōta in an bōk nañinmej in RSV eo 
ekauwōtata? 
Ajri eo nejūṃ emaroñ pād ilo uwōta elaññe ruo an iiō ak dikḷọk im taktō eo 
an ajri eo nejūṃ eaar ba ñan kwe ke ajri eo nejūṃ: 

■ Ewōr an nañinmej in ār ejab bōjrak kōn an kar ṃōkaj an ḷotak 
■ Ekkar ṃwijṃwij in kōlaak juon an menono ilo raan ko wōt 
■ Eṃōjṇọ maroñ an ānbwinnin ñan bōbrae nañinmej kōnke ekkar 

ṃwijṃwij in kōlaak jenkwan in kobban ānbwinnin ilo iien RSV 
■ Ewōr an cystic fibrosis (nañinmej eo ej jelōte ār ak ṃōttan ānbwin ko 

jet) ak kakōḷḷe ko kōn nañinmej in ār eo ekauwōtata 
■ Joñan kilep ak aetok eo an edikḷọk jān 10 bōjjāān 
■ Ekkar ṃōkaj an ḷotak (jabikbik) 
■ Ewōr an jorāān in ār ak menono im ekōṃṃan an pen an maroñ lale 

an toor dān in lọñin ak bọtin (āinwōt iādatōltōl ak kalo) 
■ Ewōr jet an nañinmej in menono ak jorāān ko 

Kajjitōk ko? 
Ñe ewōr aṃ kajjitōk elaññe ajri eo nejūṃ eḷap joñan uwōta in an bōk RSV, 
kajjitōk ippān taktō eo an ajri eo nejūṃ. 

Ñe kwōj aikuj jibañ pukōt juon taktō ñan ajri eo nejūṃ, kajjitōk ippān CCO 
eo an ajri eo nejūṃ. Ñe ejjeḷọk CCO an ajri eo nejūṃ: 

■ Kūrḷọk Kōlaajrak Jibañ eo an OHP ilo 800-562-4620.  
■ Ro waan doulul eo rej American Indian im Alaska Native remaroñ bar 

kepaak Kōlaajrak Jibañ an Bwij ilo CareOregon ilo 844-847-9320. 
 

OHP.Oregon.gov 

https://www.synagis.com/what-is-synagis.html
https://www.oregon.gov/oha/HSD/OHP/Pages/cco-plans.aspx
https://www.oregon.gov/oha/HSD/OHP/Pages/cco-plans.aspx

